
საქმე №2/15376-26

გ ა ნ ჩ ი ნ ე ბ ა

საქართველოს სახელით

რეაბილიტაციის გეგმის მომზადების ვადის გაგრძელების შესახებ

07 სექტემბერი, 2026 წელი ქ. თბილისი

თბილისის საქალაქო სასამართლოს სამოქალაქო საქმეთა კოლეგია

მოსამართლე ქეთევან კურცხალია

განმცხადებელი - შპს „სატურნი“

რეაბილიტაციის ზედამხედველი - ირაკლი გაფრინდაშვილი

მოთხოვნა - გადახდისუუნარობის საქმის წარმოების გახსნა რეაბილიტაციის რეჟიმით

სასამართლომ ზეპირი მოსმენის გარეშე განიხილა რეაბილიტაციის გეგმის

მომზადების ვადის გაგრძელების საკითხი და

გ ა მ ო ა რ კ ვ ი ა :

2026 წლის 02 ივნისს, თბილისის საქალაქო სასამართლოს სამოქალაქო საქმეთა

კოლეგიას განცხადებით მომართა შპს „სატურნის“ წარმომადგენელმა და მოითხოვა

შპს „სატურნის“ მიმართ, „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის შესაბამისად რეაბილიტაციის

რეჟიმის გახსნის მოთხოვნით.

თბილისის საქალაქო სასამართლოს სამოქალაქო საქმეთა კოლეგიის 2026 წლის 12

ივნისის განჩინებით შპს „სატურნის“ განცხადება დასაშვებად იქნეს ცნობილი და შპს

„სატურნის“ მიმართ გაიხსნას რეაბილიტაციის რეჟიმი. შპს „სატურნის“

რეაბილიტაციის ზედამხედველად დაინიშნა გადახდისუუნარობის პრაქტიკოსი -

ირაკლი გაფრინდაშვილი.

2026 წლის 26 აგვისტოს თბილისის საქალაქო სასამართლოს სამოქალაქო საქმეთა

კოლეგიას განცხადებით მომართა რეაბილიტაციის ზედამხედველმა ირაკლი

გაფრინდაშვილმა რეაბილიტაციის გეგმის პროექტის მომზადების ვადის 1 თვემდე

ვადით გაგრძელების მოთხოვნით.

სასამართლომ განიხილა რეაბილიტაციის ზედამხედველის განცხადება და მიაჩნია,

რომ მოთხოვნა უნდა დაკმაყოფილდეს და შპს ,,სატურნის‘’ რეაბილიტაციის გეგმის

მომზადების ვადა უნდა გაგრძელდეს არაუმეტეს 1 თვით შემდეგ გარემოებათა გამო:

„რეაბილიტაციისა და კრედიტორთა კოლექტიური დაკმაყოფილების შესახებ”

საქართველოს კანონის პირველი მუხლის თანახმად, ამ კანონის მიზანია

კრედიტორთა მოთხოვნების კოლექტიური დაკმაყოფილება რეაბილიტაციის

მიღწევით, ხოლო რეაბილიტაციის მიღწევის შეუძლებლობის შემთხვევაში -

გადახდისუუნარობის მასის რეალიზაციით მიღებული თანხების განაწილებით. ამ

კანონის მიზანია კრედიტორთა მოთხოვნების კოლექტიური დაკმაყოფილება

რეაბილიტაციის მიღწევით, ხოლო რეაბილიტაციის მიღწევის შეუძლებლობის

შემთხვევაში - გადახდისუუნარობის მასის რეალიზაციით მიღებული თანხების

განაწილებით.

გადახდისუუნარობის ფარგლებში რეაბილიტაცია მოვალის გადარჩენის გზით

კრედიტორთა დაკმაყოფილების საუკეთესო გზაა. შესაბამისად, გადახდისუუნარობის

რეჟიმის გახსნის შედეგად რეაბილიტაცია მოვალისა და კრედიტორებისათვის

ყველაზე

ოპტიმალური გამოსავალია, ამდენად, სპეციალური კანონის არსიდან გამომდინარე.

რეაბილიტაცია მიმართულია არა მხოლოდ საწარმოს, მისი ბიზნესის შენარჩუნება

გადარჩენისაკენ, არამედ ამავდროულად საწარმოს (მოვალის) კრედიტორთა

კოლექტიური დაკმაყოფილების, მათი ინტერესების პრიორიტეტული დაცვისაკენ.

მოცემულ შემთხვევაში, თბილისის საქალაქო სასამართლოს სამოქალაქო საქმეთა

კოლეგიის 2026 წლის 12 ივნისის განჩინებით გაიხსნა რეაბილიტაციის რეჟიმი.

„რეაბილიტაციისა და კრედიტორთა კოლექტიური დაკმაყოფილების შესახებ“

საქართველოს კანონის 81-ე მუხლის პირველი პუნქტის თანახმად, რეაბილიტაციის

მმართველი/რეაბილიტაციის ზედამხედველი მოვალის საქმიანობის ანგარიშისა და

კრედიტორთა რეესტრის მონაცემების საფუძველზე ამზადებს რეაბილიტაციის

გეგმის პროექტს და მას კრედიტორებს წარუდგენს გადახდისუუნარობის შესახებ

განცხადების დასაშვებად ცნობისა და რეაბილიტაციის რეჟიმის გახსნის თაობაზე

განჩინების გამოტანიდან არაუგვიანეს 2 თვისა. ამ ვადის ამოწურვამდე

რეაბილიტაციის მმართველი/რეაბილიტაციის ზედამხედველი უფლებამოსილია

სასამართლოს მიმართოს აღნიშნული ვადის ერთჯერადად, არაუმეტეს 1 თვით

გაგრძელების მოთხოვნით. ეს მოთხოვნა დასაბუთებული უნდა იყოს. მასში

კრედიტორებისთვის რეაბილიტაციის გეგმის პროექტის დადგენილ ვადაში

წარუდგენლობა ობიექტური მიზეზებით უნდა იქნეს ახსნილი.

განსახილველ შემთხვევაში სასამართლო ითვალისწინებს განცხადებაში მითითებულ

გარემოებებს და მიაჩნია რომ იგი უნდა დაკმაყოფილდეს.

სასამართლომ იხელმძღვანელა „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის 1-ლი, მე-9, მე-13, 81-ე მუხლებით,

საქართველოს სამოქალაქო საპროცესო კოდექსის 284-285-ე მუხლებით, და

დ ა ა დ გ ი ნ ა

1. შპს ,,სატურნის‘’ (ს/ნ 405430494) რეაბილიტაციის ზედამხედველის ირაკლი

გაფრინდაშვილის მოთხოვნა დაკმაყოფილდეს;

2. რეაბილიტაციის გეგმის მომზადების ვადა გაგრძელდეს 1 თვით, 2026 წლის 12

სექტემბრის ჩათვლით.

3. განჩინება გამოქვეყნდეს გადახდისუუნარობის საქმის წარმოების

ელექტრონულ სისტემაში (ვებ-გვერდზე www.ecourt.ge);

4. განჩინებაზე კერძო საჩივრის შეტანა შეუძლია გადახდისუუნარობის საქმის

წარმოების პროცესის მხარეს, რომლის მიმართაც გამოტანილია განჩინება, აგრეთვე იმ

პირს, რომელსაც უშუალოდ ეხება ეს განჩინება, გადახდისუუნარობის საქმის

წარმოების ელექტრონულ სისტემაში (ვებ-გვერდზე www.ecourt.ge) მისი

გამოქვეყნებიდან 05 (ხუთი) დღის ვადაში, თბილისის საქალაქო სასამართლოში (მის.

ქ. თბილისი, აღმაშენებლის ხეივანი, №64). ამ ვადის გაგრძელება დაუშვებელია.

მოსამართლე ქეთევან კურცხალია

